
KRYENGRITJA SHQIPTARE E VITIT 1910 DHE
GREQIA

Politika e Turqve té Rinj dhe kryengritja né Kosové

Kur Turgit e Rinj ngritén flamurin e revolucionit né korrik
1908, ata nuk patén pérkrahés mé t€ zjarrté se sa shqiptarét.
Pavarésisht se shkaget qé 1 shtyné kéta té fundit ta pérkrahnin
gjallérisht Lévizjen ishin té€ shuméllojshme dhe me ndryshime
themelore midis tyre, shqiptarét e mirépritén rivendosjen
e Kushtetutés Osmane. Disa duke e paré si mbrojtése té
privilegjeve, té tjeré si prelud té€ autonomisé kulturore e politike
té tyre.

Pasi morén né doré frenat e pushtetit, Turqit e Rinj
menduan té vinin né jeté parullén e pérdorur gjaté Revolucionit:
“Liri. barazi. véllazéri”, e tyre. Pérta, “bashkimi osman” nuk ishte
gjé yjetér vegse bashkimi i té€ gjitha njésive etnike té€ Perandorisé,
duke 1 dhéné fund té€ gjitha prirjeve separatiste. Xhonturqit
kérkonin késhtu té centralizonin dhe té€ racionalizonin gjith¢ka
né Perandori; t€ eliminonin njé heré e miré bashkésité etniko-
fetare gjysmé autonome, t€ cilat duke i quajtur anakronizém,
pérfagésonin njé sfidé 1€ vérteté pér konceptin e tyre pér shtetin.

N¢ shtetin osman nuk duhej té kishte mé turq. shqiptaré, greké,
armené€, arabé, por vetém qytetaré osmané té bashkuar, té
barabarté pérpara ligjit. me té drejta dhe detyra té njéjta’.

Por, kombet dhe popujt e Perandorisé kishin njé
pérfytyrim tjetér pér “bashkimin osman™. Pér ta. “*bashkim™ do
t€ thoshte ruajtje dhe pse jo lulézim i sistemit té autonomisé
kulturore, né pérputhje me té cilén. ata do t& vazhdonin té ishin
né radhé t& paré shqiptar¢, greké apo armené e mé pas osmané,
shtetas té Perandorisé. Si shpérblim pér pjesémarrjen né lufté
kundér despotizmit, elita e tyre kérkonte té kishte mé tepér se njé
vend né punét e shtetit. Ajo kérkonte té kishte mé tepér autonomi,
shumé prej té ciléve nénkuptonin dhe éndérronin pavarésing.
Pjesa tjetér e popullsisé, shihnin rastin qé té vinte né jeté déshirat
pér reforma, drejtési, decentralizim, ¢'ka nénkuptonte ruajtje té
privilegjeve.

Vendosja e Kushtetutés jo vetém gé nuk i fashiti
problemet kombétare por i shtoi edhe mé tepér ato. Pas shtypjes
s€ pugit té prillit 1909, né té cilin “té shtypurit” luajtén njé rol té
dorés sé paré, Turqit e Rinj vendosén té vinin né jeté piképamjet
e tyre centralizuese, duke marré njé varg masash. Né gusht 1909,
doli Ligji mbi Shoqatat, zbatimi i t& cilit shpérndau shoqatave
kulturore dhe mbylli klubet patriotike. Shpérbérja e getave né
territoret e njohura si Maqgedoni do té béhej népérmjet vénies
né jeté té Ligjit mbi ndalimin e getave né Rumeli dhe Ligjit
mbi Komitét. Parashikohej kryerja e shérbimit t&€ detyrueshém
ushtarak edhe pér popullsiné jo myslimane. Ndérkaq, Ligji pér
Kishat i vitit 1910 shqetésoi popullsiné e krishteré, né varési
té Patrikanés sé Stambollit. Po ashtu, Xhonturgit menduan té
centralizonin edhe sistemin arsimor né Perandori. Fillimisht,
ata u pérpogén té devijonin ecuriné e arsimit kombétar, por pasi
déshtuan, vendosén ta asgjésonin krejtésisht até. Sakaq, u krijua

| Historia e Perandorisé Osmane nén drejtimin e Robert Mantran, Tirané:
Dituria, 2004, f. 551-552

njé inspektorat pér shkollat jo turke dhe u kérkua t¢ vendosej me
detyrim népér shkolla dhe gjvkata, gjuha turke si gjuhé zyrtare.

Masat e marra shkaktuan zhgénjim e pakénaqési sidomos
tek shqiptarét, grekét e armenét. Njé pjesé e tyre u zhgénjye sepse
Kushtetuta nuk u solli liriné e shpresuar, miréqenien materiale
dhe zhvillimin e liré kombétar, té tjetér sepse ajo nuk u garantoi
ruajtjen e traditave dhe privilegjeve té kamotshme. Por té gjithé
bashkoheshin né njé piké: Regjimi i vjetér kishte gené i keq,
ndérsa i riu i padurueshém?.

Pasojat e pérbashkéta té késaj politike ishin njé premisé
e miré qé€ popujt e kombet e shtypur né Perandori té ishin bashké
pér ta kundérshtuar até. Ndérsa né Parlamentin Osman deputetét
liberalé me né krye Ismail Qemalin kundérshtonin politikén e
Turgve té Rinj, né mars 1910 né Kosové shpértheu kryengritja.
Opinioni dhe politika e theksuar antishqiptare e guvernatorit
té pérgjithshém té Kosovés, Masar Beu 1 dha fund durimit té
malésoréve. Ata kundérshtuan pérpjekjet e qgeverisé pér té
vendosur taksa, pér té ngritur shkolla turke, pér té pérdorur
gjuhén turke né€ administraté dhe alfabetin arab pér té€ shkruar
shqipen. Ligji pér ndalimin e ¢etave, 1 cili urdhéronte ¢armatosjen
e popullsisé civile u ndje sé tepérmi prej tyre. Edhe shqiptarét
katoliké ishin té€ pakénaqur pasi detyroheshin té shérbenin né
ushtring e sulltanit dhe t€ mos kishin mé venome. Sakagq ligji pér
kishat shqetésoi popullsing e krishteré qé varej nga Patrikana.

Greqia dhe kryengritja e vitit 1910

Pér njé séré arsyesh Greqia ishte e ndjeshme ndaj
zhvillimeve né viset veriore shqiptare.

Né planineluftésantiosmane, ajo nuk e kishte anashkaluar
asnjéheré faktorin shqiptar. Né rast se 1évizja e shqiptaréve nuk
mbetej e lokalizuar, por hapte tiparin e njé lévizjeje té gjeré

2 Po aty

ballkanike pér mé shumé té drejta t& popujve dhe kombeve t&
Perandoris€ Osmane. Mbretérisé Greke i nevojitej forca e tyre,
veganérisht e myslimanéve, té cilét shquheshin pér karakterin e
tyre luftarak dhe kurajoz krahasuar me popullsiné e krishteré?,
Gjaté 10-vjegarit té paré té shek. XX, Gregia vazhdoi té ishte
¢ dobét ekonomikisht e ushtarakisht. Kryengritja e Ilindenin
e vitit 1903 dhe géndrimi qé Greqgia mbajti ndaj saj. jo vetém
qé€ acaroi marrédhéniet me Portén por nxori né skené fugishém
edhe rivalititetin greko-bullgar. Né kété situaté politika greke
kishte kuptuar se pér sa kohé ishte e dobét dhe Fugité e Médha
mbéshtesnin ruajtjen e status-quos né Ballkan, ajo nuk duhej té
shfaqej aktive né ¢éshtjet ballkanike, por té ishte e kujdesshme
dhe pse jo té shfrytézonte pérpjekjet e té tjeréve.

Pas Luftés Greko-Osmane té vitit 1897 dhe deklaratés
sé njéanshme té Asamblesé sé¢ Kretés pér bashkim me Greqiné
(24 shtator 1908), ¢éshtja e Kretés apo e Gjiritit si¢ njihet né
dokumentacionin e kohés, u bé sérish e ndjeshme né fillim
te¢ wvitit 1910. Oficerét kretas i kérkuan qeverisé sé tyre té
zyrtarizonte aleancén me Greqiné*. Kjo kérkesé u kundérshtua
fort prej popullsis¢é myslimane né ishull, ndérsa Perandoria
Osmane kércénoi me vendosjen e trupave dhe marrjen nén
kontroll té situatés aty. Térthorazi, ajo akuzoi gqeveriné greke pér
nxitje t€ veprimeve né Kreté dhe filloi pérgatitjet pér lufté. Né
kufirin osmano-grek u dérguan pérforcime dhe filloi ngritja e
fortifikimeve. Ndérkohé, autoriteteve lokale 1u bé thirrje pér té
mbledhur vullnetaré dhe pér t€ organizuar mitingje solidariteti né
mbrojtje té t€ drejtave t€ népérkémbura té popullsisé myslimane
né Kreté.

3 Arkivi Qendror i Republikés sé Shqipérisé (mé tej, AOQSH), F. 1501/3, V.
1912, D.24, fl. 7-8. Raport i Konsullatés italiane né Janiné pér Ministrin€ e
Punéve té Jashtme té Italisé, Janiné, 3 maj 1909.

4 Anderson, Frank Maloy and Amos Shartle Hershey, Handbook for the
Diplomatic History of Europe, Asia, and Africa 1870-1914. Prepared for the
National Board for Historical Service. Eashington DC: Government Printing
Office, 1918.

Né kété situaté té acaruar, Porta po pérballej edhe me
kryengritjen né Kosové. Né ato momente, fuqizimi 1 kryengritjes
shqiptare ishte i pé€lqyeshém pér Greqiné, sepse zhvendoste
vémendjen e Portés nga ¢éshtja e Kretés dhe njékohésisht
dobésonte forcén ushtarake osmane qé mund té dérgohej né ishull.
Ndonése zyrtarisht. ajo orvatej t€ mbante njé relacion konkret dhe
té miré me shtetin osman’, ¢farédo ndérlikimi né€ Ballkan i jepte
shpresé asaj, né vetvete té pa zonjén pér t€ peshkuar né ujéra t&
turbullta. Pér sa kohé shteti grek ishte 1 dobét ekonomikisht dhe
ushtarakisht e né marrédhénie jo té paqta me fqinjét, dhe Fuqité
e Médha té bindura pér ruajtjen e status-quos, Greqia druante té
shfaqej aktive né ¢éshtjet ballkanike. Ajo pérpigej t€ shfryt€zonte
me ¢do mjet situatén e krijuar né veri, pér té siguruar ndérhyrjen
e Evropés, ndérhyrje kjo, g€ do t€ sillte hapjen e diskutimeve pér
¢éshtjet e pazgjidhura né Perandoriné Osmane, dy ndér té cilat,
ajo kretase dhe maqgedonase konsideroheshin primare dhe tejet
té véshtira pér politikén greke.

Nga ana tjetér, nj€ sukses qofté edhe i ¢al€ i shqiptaréve
mund té kishte konsekuenca fatale jo vetém pér regjimin e ri,
por edhe pér shtetin osman. Prestigji i Perandorisé mund té
vihej né rrezik sepse kryengritja e Kosovés mund té shérbente
si katalizator edhe né Maqedoni, territoret arabe, etj.® Shtypja
e ploté e kryengritjes dhe veganérisht ¢armatimi 1 shqiptaréve
nga ushtria osmane, vlerésohej njé puné e véshtiré dhe e gjaté.
Ato lypnin pérdorimin e njé ushtrie t&€ madhe, madje mund edhe
té paralizonte riorganizimin e ushtrisé osmane, gjé qé mund té
influenconte né aspiratat latente té popujve e shteteve ballkanike

5 Haus und Hof Staats Archiv, Wien, Politisches Archiv, Albanien (mé tej:
HHSLA,PA,A), né Arkivin e Institutit 1é Historisé (mé tej: AIH) Vj.21-3-322,
Raport politik | ministrit t&¢ Austro-Hungarisé né Athiné pér Ministriné e Pu-
néve 1€ Jashtme, Athinég, | prill 1911

6 Po an, Vj. 20-14-1478, Raport i ambasadorit té¢ Austro-Hungarisé né St-
amboll pér ministrin e Punéve t& Jashtme, Erental, Stamboll, 27 prill 1910



74 Dr. Ledia DUSHKU

.7 Perandoria Osmane gjendej né njé situaté t& véshtiré. Nése
ajo 1 zhvendoste ushtarét né krahina té tjera té shtetit pér t'i
pérdorur né beteja té pérséritura e té rrezikshme me shqiptarét,
ruajtja e status-quos ishte e kércénuar dhe aspiratat e dremitura
nacionaliste té shteteve ballkanike do té rizgjoheshin. Gjithashtu,
angazhimi 1 forcave ushtarake osmane né veri. i jepte doré
Greqisé pér té zbatuar mé me lehtési politikén e helenizimit
t€ shqiptaréve ortodoksé né vilajetin e Janinés, popullsi kjo e
pretenduar si greke nga zyrtarét greké.

Né kété situaté politika greke ndaj ¢éshtjes shqiptare
duhej té€ merrte karakter té dyfishté: pagésor dhe té armatosur. E
para nénkuptonte ndérmarrjen e veprimeve politike gé synonin
kanalizimin e ¢éshtjes shqiptare drejt njé shteti dualist shqiptaro-
grek. Né funksion té kétij géllimi pretendohej té€ ndihmohej edhe
pér emancipimin shpirtéror té shqiptaréve. E dyta nénkuptonte
pérkrahjen e vazhdueshme té kryengritjeve né viset veriore
shqiptare kundér Perandoris¢ Osmane. Sipas korrespondencés
s¢ brendshme zyrtare greke, kryengritjet né veri dobé&sonin
forcén ushtarake osmane, shtonin urrejtjen e shqgiptaréve ndaj
turqve duke kalitur késisoj ndérgjegjen kombétare té shqiptaréve
myslimané dhe ndiznin interesin e Evropés pér Shqipériné®.

Né momentin kur ¢éshtja shqiptare do té€ dilte nga kuadri
1 politikés s€ brendshme osmane duke marré pé€rmasa evropiane,
ministri i Jashtém grek, Grisparis i bénte me dije konsullatave
greke né vilajetet e Rumelis€, se Greqia do té ndiqte mé me
interes ngjarjet né territoret shqiptare sepse asnjé zgjidhje e
¢éshtjes shqiptare nuk do t€ ishte e mundur pa cenuar sadopak

7 Po aty, Vj.20-14-1480, Shkresé private e ministrit t¢ Jashtém t€ Austro-
Hungarisé, Erental pér ambasadorin né Stamboll, Vjené, 28 prill 1910

8 EiAnvioudc ¢ Bopeiov Hreipov kou EXAnvoaifavikés Zyéoeic Empéleaa:
Baoikelog, Koving, Eyypopa ono to Iotopiké Apyeio tov Ymovpyegiov
EEwtepikmv. Topog 1, 1897-1918, Abnva: Ectuac, 2004, f. 237-239, Raport i
Sahturisit pér Venizelosin, dhjetor 1911

interesat ¢ larta greke. Pavarésisht se né korrespondencén e
mésipérme, Greqia deklarohej e interesuar pér themelimin e njé
shteti shqiptar, 1 cili konsiderohej pér té njé “mik i sinqerté” dhe
“aleat 1 domosdoshém™, ajo nuk hezitonte t& shprehej se “nuk do
té pranonte asnjéheré zgjidhjen e ¢éshtjes shqiptare, né ményré
té tillé, qé té cenonte interesat e saj n€ Epir™. Né funksion té
késaj politike. geveria greke u pérpoq ta mbante popullsiné
ortodokse té vilajetit t¢ Janinés sa mé larg Lévizjes Kombétare
Shqiptare. té intensifikonte helenizimin dhe njékohésisht té
veconte ¢éshtjen e Epirit nga ajo shqiptare'® duke u pérpjekur té
ndalonte pérhapjen e kryengritje shqiptare né territoret jugore.
Né riorientimin e politikés greke ndikoi edhe politika
italiane. E interesuar pér Ballkanin g€ né€ vitin 1876, Italia
synonte depértim paqésor né viset jugore shqiptare. Lidhjet
gé ekzistonin mes Romés dhe komunitetit shqgiptar né Italin€ e
Jugut, anétarét e té cilit kishin organizuar shogéri g€ mbéshtesnin
“autonominé” e ardhshme t& Shqipéris€, sipas Vezirit Osman,
vlonjatit Mehmet Ferid pasha shprehnin garté, synimet e Italisé.
Sipas njé vlerésimi t& pérgjithshém béré prej tij né maj té€ vitit
1906, “Italia i1shte e vendosur té forconte dhe té shtrinte ndikimin
e saj né viset shqiptare duke synuar ta kthente detin Adriatik né
njé ligen italian™"'. Synimet dhe qéndrimet e I[talisé€ ndaj viseve
shqiptare. binin ndesh me interesat dhe punén e kahershme qé
Greqia bénte né até zoné. Q& né vitin 1904, nénkonsulli grek
né Durrés vinte né dukje pengesat e “padurueshme” qé sillte i
propaganda italiane, e cila punonte hapur kundér Greqisé'’.

9 Vasilis Kondis, Gregiu dhe Shgipéria né Shekullin XX, Selanik: Paratiritis,
2007, Shtojcé dokumentesh, Raport 1 Ministrisé sé Jashtme Greke pér kon-
sullatat e Epirit dhe té Shqipérisé, Athiné, 30 qershor 1911, f. 148

10 Po atv, .27

1l George Gaérich, Gjvsméhéna dhe shqiponja. Sundimi otoman, islamizmi
dhe shqiprareét, 1874-1913, Tirané: Bota Shqiptare, 2007, . 197.

12 Nixohaidouv |. EAefepia , Zéveg nponayavdeg kai £Bvikny uAPavikn kivnon
OTIG HITPOAITIKES EMUpyies Avppayiov Kai Bekeypadwv kata ta T€An 100

Bashképunimi shqiptaro-grek: bisedimet e Ismail Qemalit

Né kété situaté Greqia intensifikoi kontaktet me elitén
politike shqiptare. Jo rastésisht pérfagésuesi i saj qé mbaiti
lidhje dhe zhvilloi bisedime me zyrtarét e larté greké ishte
Ismail Qemali. Ai rridhte nga njé familje e madhe shqiptare me
nj€ pozicion tradicionalisht té privilegjuar brenda Perandorisé
Osmane'’. Ishte i matur, i zgjuar dhe gézonte reputacion tek
popullsia myslimane edhe e krishtere né territoret jugore
shqiptare. Gjithashtu, fal¢ inteligjencés dhe aftésive t& tij té
rralla diplomatike, kishte arritur njé pozité té réndésishme né
Perandoriné Osmane, duke gené ndér shqiptarét mé té shquar
qé kishte shérbyer né administratén e larté té saj. Kishte béré njé
karrieré t€ suksesshme aty, duke mbajtur poste té réndésishme
qé nga kryetari 1 Bashkisé sé Janinés e deri te Guvernatori i
Vilajetit t&€ Bejrutit e Tripolit'. Aftésité e tij intelektuale e politike
kishin krijuar besimin tek popullata shqiptare, se Ismail Qemali
ishte njé faktor, té€ cilin geveria osmane duhet ta konsideronte
seriozisht. I cilésuar si antiosman por jo antiperandori'®, ai prej
kohésh kishte kundérshtuar politikat centralizuese té€ Portés
duke acaruar marrédhéniet e tij me té€. Admironte né ményré té
dukshme reformatorin radikal dhe té famshém Mid’hat Pashén,
njékohésisht babai 1 Kushtetutés osmane té vitit 1876.

1900 kai apyég Tov 2000 aiwva, lodvviva: 1978 (Shfrytézuar pérkthimi né
AlH, A-1V-422, Propagandat e huaja dhe LKSH né krahinén metropolitane
té Durrésit dhe té Beratit né fund te shek 19 dhe fillim té shek té 20, Janiné:
1978), fl. 92.

13 Alba Cela, “"Kush ishte “Osmani”? Jeta e Ismail Qemal beut nga népunés
i Perandorisé né veprimtar nacionalist”, né Pérpjekja, Tirané: vjeshté 2008,
nr. 25, f. 196.

14 Gazeta “Panorama”, 28 néntor 2009, Jetéshkrimi osman i Ismail Qemalit,
pérkthyer nga Dritan Egro.

15 Eqrem Vlora, Kujtime (1885-1912), Tirané: Shtépia e Librit dhe Komu-
nikimit, 2001, f. 313.

Si pjesé e grupimit té deputetéve qé pérfagésonin
kombésité jo turke né Perandori. I. Qemali ishte pémdjekur
nga autoritetet osmane. Pér mé tej. géndrimi 1 tij prit€s e jo
bashképunues me ta. si dhe pérfagésimi i ideve mévetésuese pér
shgiptarét n€ kornizén e Perandorisé Osmane, 1 acaronte akoma
mé shumé marrédhéniet e tij mé Stambollin'. Kjo kishte béré
qé shqiptarét dhe té gjithé ata qé€ 1$hin t€ pakénaqur me gjendjen
ekzistuese né Perandori, té kishin shpresa tek I. Qemali, duke
e béré até njé ndér personalitetet mé té€ pé&rmendur né vend'’.
Pér té dhe pérkrahésit e tij, Shqipéria dhe Greqia duhej té
bashképunonin veganérisht né kushtet kur Perandoria Osmane
po manifestonte ¢do dité e mé shumé dobési.

Né kété kuadér, Ismail Qemali né vazhdimési ishte paré
me interes té€ veganté nga rrethet e politikés greke, té cilét kishin
konsiderata té€ larta pér té. Né té vyejtén kohé, ai konsiderohe;j
si politikan me shumé autoritet edhe midis deputetéve té
nacionaliteteve te ndryshme né Parlamentin Osman, shumé prej
té ciléve e pranonin até si udhéheqésin e tyre'®. Interesimin grek e
pérforconin mbéshtetja g€ Ismail Qemali i kishte dhéné zbatimit
té€ nenit 23 té Traktatit t& Berlinit'?, géndrimi gé ai kishte mbajtur
ndaj té drejtave té popullsisé greke t& Kretés, dhe ndjenjat e tjj
pro greke, té cilat i gézonte pér hir té shkollimit né “Zosimea”,
vlerésimit qé kishte pér kulturén e Greqisé Klasike?.

Dallohe) pér kontaktet e tij me rrethet e politikés sé
Fuqgive t¢ Médha. Al ishte liberal dhe pragmatist né politiké.
Kishte bindjen se shpétimi i shqiptaréve varej jo vetém nga

16 Po an, 246.

17 AIH, A.IV.322. Relacion i konsullit t&¢ Austro-Hungarisé né Vloré pér
Ministring e Punéve t€ Jashtme. Vloré, 26 shtator 1908.

18 Po arv. A-1V-405, 1. 17.

19 Gazmend Shpuza, Né vazhden e gjurmimeve pér epokén e Rilindjes Kom-
beérare (Pérmbledhje shénimesh historike dhe historiografike), Tirané: Toena,
1997 1. 115.

20 Ismail Qemali. Kujrime, Tirané: Toena, 1996, f. 36.

pérpjekjet e luftétaréve t& lirisé, por edhe nga zotésia pér té
shfrytézuar diplomaciné. Nuk hezitonte & shprehte ndjenjat e
tij antisllave. Mbéshteste idené se vetém me njé bashképunim
shqiptaro-grek, 1évizja né vilajetin e Janinés do t& mund té kishte
rezultate dhe ekspansioni sllav né Ballkan mund té frenohe;.
Kéto bindje kishin sjellé kontakte t& herépashershme midis tij
dhe geverive greke. Simpati pér personalitetin e Ismail Qemalit
kishte shprehur edhe mbreti 1 Greqisé, Gjergji I*'. Midis tyre
Kishte pasur shtréngime duarsh dhe shprehje reciproke ndjenjash
miqgésore si né Greqi, ashtu edhe né pritje té organizuara nga
mbreti Eduard 1 Britanisé sé Madhe.

[ bindur se shqiptarét do ta vazhdonin luftén e tyre kundér
Turqve té rinj sepse e ndjenin se rezistenca e tyre kombétare ishte
né rrezik?, Ismail Qemali kontaktoi me zyrtarét greké. Né korrik
té vitit 1910, ai kérkoi mirékuptimin dhe ndihmén e Greqisé pér
botimin e librave pér shkollat shqipe; mésimin e gjuhés shqipe né
shkollat greke; krijimin e njé komiteti greko-shqiptar me gendér
né njé gqytet evropian, i cili duhet t¢ merrte pérsipér drejtimin
e shqiptaréve pér veprimtarité e ardhshme. Komiteti duhej té
krijonte degé né viset shqiptare, té cilat duhet t¢ komunikonin
mes tyre dhe sigurisht té kishin lidhje me komitetin greko-
shqiptar, pér t€ marré t€ gjitha masat e nevojshme né mbrojtje té
té drejtave shqiptare e greke kundér ¢do armiku té pérbashkét®.

Kérkesat lidheshin kryesisht me aspektin kulturor té
Lévizjes Kombétare Shqiptare. Ato nuk preknin direkt vilajetin
e Janinés dhe té Manastirit. Si t€ tilla ato morén mbéshtetjen
e geverisé greke madje dhe u tejkaluan duke u premtuar edhe
armé né kuadrin e kryengritjes né Kosové*.

21 Po aty, f. 246, £. 340.

22 HHSt,A,PA4,A né AIH, Vj. 20-15-1508, Raport i ministrit t&¢ Austro-Hun-
garisé né Stamboll pér ministrin e Jashtém, Erental, Stamboll, 29 maj 1910.
23 V. Kondis, Gregia dhe Shqipéria..., f. 29.

24 Po aty



KRYENGRITJA SHQIPTARE E VITIT 1910 DHE.... 79

Qeveria greke e konsideroi si lokale kryengritjen né
Kosové. Pér zyrtarét e saj kushtet pér zgjidhjen e ¢éshtjes
shqgiptare nuk ishin pjekur ende dhe mungesa e solidaritetit jo
vetém mes shqiptaréve té Veriut dhe atyre té Jugut, por edhe mes
veté gegéve. ishte ¢ dukshme.

Né pérputhje me politikén e saj té jashtme, qeveria greke
nuk ishte e gatshme té jepte asnjé llo} ndihme né Jug. Pérfundimi
me sukses 1 njé kryengritjeje aty do t'i cilésonte provincat
jugore pérfundimisht si shqgiptare. Pér kété arsye ajo iu pérgjigj
negativisht kérkesés sé Ismail Qemalit pér ta inkuadruar revoltén
e Himarés me krvengritjen né Kosové. Ministri 1 Jashtém 1
Greqisé, udhézoi konsullatat greke né vilajetet shqiptare, &
pérkrahnin vetém luftén e malésoréve dhe té pengonin shtrirjen
e kryengritjes né veri dhe né jug té Epint®®. Inkuadrimi i dy
lévizjeve me njéra-tjetrén dhe pérhapja e tyre edhe né vise té
jera né Vilajetin e Janinés do té shikohej keq prej saj. Popullsia
¢ Himarés u késhillua t& mos bashképunonte. por té dorézonte
protesta me shkrim prané Fuqive t&€ Médha.

25 Poanv, {31






